«Коми Республика кутас лӧсьӧдны выль имидж туризм сӧвмӧдӧмӧн»

Та йылысь висьталіс Коми Республикаса Юралысь Вячеслав Гайзер Коми Республикаын туризм сӧвмӧдан план лӧсьӧдӧм кузя уджалан группалӧн заседание вылын. Заседание вылын петкӧдлӧма россияса да войтыркостса туристическӧй рынокъяс вылын дінмулысь туризм сӧвмӧдан концепция. 

«Ми гӧгӧрвоам, мый XXI нэмын оз позь республиканымӧс петкӧдлыны кыдзи сырьё вӧчан дінму, содтӧд Россия Федерацияын да Россия сайын уна олысьлӧн видзӧдлас серти миян республика йитчӧ политическӧй репрессияяскӧд. Миян мутас ыджыд, кӧні перйӧны мупытшса озырлун. Но кӧсъям кӧ ми выльног кыпӧдны республикаын бур олӧм, сылысь имиджсӧ колӧ вежны. Тайӧ уджын тӧдчанаыс -  сӧвмӧдны туризм», - висьталіс Вячеслав Гайзер.

Та дырйи Республикаса Юралысь пасйис, мый туризм — тайӧ экономикалӧн туйвизь, сійӧ оз вермы ордйысьны производство юкӧнъяскӧд, кыдзи мусир да биару, мупытшса озырлун переработайтӧм. «Но тайӧ бур позянлун республикаын олысьяслы збыльмӧдны выль юкӧн, мый колана ногӧн йитчас йӧзӧс социальнӧя могмӧдӧмкӧд да налысь олӧм бурмӧдӧмкӧд, сідзжӧ республикаса олысьясӧс уджӧн могмӧдӧмкӧд. Республикалы дзик выль тайӧ туйвизьыслӧн эм и политическӧй вежӧртас. Сы вӧсна тайӧ уджсӧ збыльмӧдан концепция лӧсьӧдігӧн оз позь сорсьыны, - тӧдчӧдіс В.Гайзер. - Туризм сӧвмӧдан концепцияыс сетас позянлун ӧтувтны став тшупӧда власьтлысь уджсӧ муниципалитетъяссянь заводитӧмӧн да федеральнӧй уджтасъясын участвуйтӧмӧн». 

